
26 

 

ЎСМИРЛАРДА  САЛБИЙ  ХУЛҚ  АТВОРЛАРНИНГ  ЮЗАГА 
КЕЛИШ  САБАБЛАРИ  ВА  УНИ  ОЛДИНИ  ОЛИШ 

ИМКОНИЯТЛАРИ 
 

Н.Ташпўлатова “Умумий психология” кафедраси ўқитувчиси. 
У. Зарифова  Жиззах давлат педагогика институтининг “Қўшма таълим 

дастурлари“ булими “Амалий психология”  таълим йуналиши 1-курс  
талабаси  

Аннатация: Ўсмирларга таълим –тарбия беришда ёш хусусиятларини 
ҳисобга олган ҳолда ёндашиш, ҳар бир шахсга хос бўлган индивидуал 
психолгик хусусиятлар билан ишлаш хусусида ёритилган. 

Калит сўзлар: Тарбияси қийиин, қўрқитиш, серзардалик, ғайри 
ижтимоий (антисоциал) хулқ-атвор, антилидер»-лидер. 

 
Ўсмирларга таълим-тарбия беришдаги қийинчиликлар, бунда ўсмир 

билан бўладиган муносабатларда унинг ҳаёти ва фаолиятини назорат қилиш 
шаклларини ўзгартириш масаласи бугунги куннинг энг долзарб 
масалаларидан бирига айланиб бормоқда.Уларга таъсир килишнинг 
қандайдир янги усуллари ва воситаларини топиш лозим бўлади. Бунда 
албатта, ҳар бир ёш билан алоҳида муносабатда бўлиш мақсадга 
мувофиқдир.  

Ўсмирлик ёшида характердаги ўзгаришлар, ўз диди ва 
қарашларининг пайдо бўлиши, янги қизиқишлар ва эҳтирослар, мустақил 
бўлишга нисбатан кучли интилиш ўсмирларнинг жамият меъёрлари ва 
талабларидан чекланиб, ташқи меъёрларни шубҳа остига олиб, ўзи 
қимматли деб билган сифатларда ўзини намоён этишга уринишига олиб 
келади. Шунда ўзини намоён этишнинг бебошлик, ўз мустақиллигини 
кўрсатиш ниятида интизомни бузиш, шаддодлик каби безарар салбий 
шакллари ғайри ижтимоий (антисоциал) хулқ-атвор шаклларигача етиши 
мумкин. Бундай хулқ-атворни психологияда девиант, яъни жамиятда қабул 
қилинган меъёрлардан оғишган хулқ деб ҳам юритилади.  

«Тарбияси қийиин» болалар педагогик қаровсизлик натижаси 
ҳисобланади. Ўсмирларда учрайдиган салбий хулқ-атвор икки гуруҳга бўлиб 
ўрганилади: Хулқ-атвор мотивларининг нотўғри ривожланиши ёки кучли 
эффектли ҳис-туйғулар яъни турли тартиб интизомсизликлар, атрофдаги 
инсонлар билан нотўғри муносабатда бўлиш натижасида турли 
конфликтларнинг вужудга келиши, турли тасодифий гуруҳларга кириш, 
жамоада ўзини кўрсатишга интилиш. 

Ўқувчи ўсмирларнинг мактабдаги тартиб қоидаларни тушуниб 
етмаслик ёки ўзларининг хулқ атворини бошқара олмаслик, агрессивлик яъни 
жисмоний куч ишлатиш, қўрқитиш, серзардалик. Бу икки фактор асосида 
вужудга келади. Биринчидан темперамент хусусияти, иккинчидан ўқитувчи 
ва тенгдошлари билан нотўғри муносабатда бўлиш. 

� Дюркгеймнинг таъкидлашича девиант ҳулқ жамиятда меъёрий 
назорат сусайганда юзага келар экан. 

� Р.Мертоннинг назариясида эса, жамиятда маънавий қадриятлар 
инсон томонидан объектив равишда қабул қилинмай, қадриятлар тизими 
емирилишни бошлаганда вужудга келар экан. 

� Ижтимойилашув жараёнида девиант хулқ атворга оилада ва 
ўсмирнинг атроф-мухитида етакчи бўлган тарбиявий ҳолат асос солар экан. 

Тарбияси қийин ўсмирлар шаклланишининг яна бир асосий омили бу 
ўсмирларнинг шахсий психологик хусусиятлари билан ишлашдир. 
Сангвиник темпераментдаги ўсмирларда ҳис-туйғулар ташқи кўринишда 
ёрқин ифодаланган бўлади. Уларни бошқа ишларга берилиб кетмаслиги учун 
доимо назорат қилиш ва кучи етадиган иш билан банд қилиш керак. 

Флегматик темпераментдаги ўсмир оғир, вазмин, харакатлари 
салмоқли бўлади. Шунинг учун улардаги совуққонлик, бепарволик, 
бўшанглик, фаолиятсизликнинг номоён бўлишга йўл қўймаслик керак. 

Холерик темпераментдаги ўсмирлар чаққон, харакатчан, қўзғалувчан 
бўладилар. Уларда барча жараёнлар тез содир бўлади. Бу типдаги ўсмирлар 
ҳиссиётлари кучли, ёрқин ифодаланиб тез пайдо бўлади, баъзан кайфияти 
кескин ўзгаради.  

Холерик типдаги ўсмирлардан доимо мулойимлик билан, аммо 
қатъиятли, шошилмай, ўйлаб жавоб қайтаришларини талаб қилиш, улар 
хатти-харакатларида ўртоқлари ва катталар билан бўлган муносабатларида 
ўзини тутишликни тарбиялаб бориш лозим. Бундай ўсмирлардан мехнат 
фаолиятида изчилликни ва ишда тартибли бўлишни тарбиялаш хамма 
топшириқларни иш мобайнида яхши бажаришларини талаб қилиш лозим. 

Меланхолик темпераментдаги ўсмирларда психик жараёнларнинг суст 
ўтиши қайд қилинади. Улар кучли қўзғовчиларга қийинчилик билан жавоб 
қайтарадилар, диққатларини бир нарсага узоқ вақт ва кучли жалб эта 
олмайдилар. Шунинг учун бундай ўсмирларда одамга эл бўлишликни 
ўстириш, жамоада дўстлик ва ўртоқлик ҳисларини тарбиялаш зарур, чунки 
улар осонликча яккаланиб, ўз кечинмаларига берилиб кетиши ёки жамоадан 
четга чиқиб, салбий таъсирларга тушиб қолиши мумкин.       

Эмансипация реакцияси. Бу катталарнинг қарамоғидан, назоратидан ва 
хомийлигидан озод бўлишга интилишда кўринади. Реакция катталар 
томонидан белгиланган тартиб, қоидага қарши йўналтирилган. «Озод 
бўлиш» эҳтиёжи мустақил хаётга интилиш билан боғлиқ бўлиб, бу реакция 
ўғил болаларда кўпроқ бўлади. .Тенгқурлари билан гуруҳлашган реакция. 
Бунинг икки тури мавжуд.  

  Биринчиси, бир жинсга асосланиб, унда доимий лидер ва гуруҳ 
аъзоларининг вазифалари, уларнинг гуруҳдаги ўрни белгиланган. Бу гуруҳда 
“лидернинг адпютанти” унда интеллектуал қобилият йўқ бўлсада, лекин 
жисмоний кучли бўлади, «антилидер»-лидернинг ўрнини эгаллашга харакат 

қиладиган, «иккиюзламачи»-у томонга хам, бу томонга хам ўтиб юрадиган 
ўсмирлар бўлади.  

Бундай гуруҳнинг ўз худуди бўлиб, унга бегоналар  
яқинлаштирилмайди. Гуруҳнинг таркиби барқарор бўлади ва янги аъзоларни 
фақат синовлар асосида қабул қилишади. Иккинчи турдаги гуруҳда роллар 
қатъий тақсимланмаган ва доимий лидер йўқ. Лидернинг вазифаларини 
гуруҳнинг турли аъзолари бажаради. Гуруҳ аъзолари икки жинс 
вакилларидан ташкил топади ва унинг таркиби барқарор эмас.  

Тарбияси қийинликни олдини олиш бола билан суҳбат қилиш, 
унинг аҳволи билан қизиқиш, келажак ҳақида гапириб, 
хамкорликда режалар тузиш даркор. Болани қўллаб-қувватлаб, 
ўзига, келажагига ишончни шакллантириш зарур, ўз мақсадига 
эриша олишига умид бериш керак.   

